ՏԵՂԵԿԱՆՔ

«Շարքային կազմի պարտադիր զինվորական ծառայության 2018 թվականի ձմեռային զորակոչ հայտարարելու և զորացրում կատարելու մասին» Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
03.11.2018թ.,
01/626820-18
	1. Որոշման նախագծի 16-րդ կետում <<պաշտոնական հրապարակման օրվան հաջորդող օրը>> բառերը փոխարինել <<պաշտոնական հրապարակմանը հաաջորդող օրվանից>> բառերով:
2. Նախագիծն անհրաժեշտ է համաձայնեցնել շահագրգիրռ մարմինների հետ:
	Ընդունվել է է կատարվել է համապատասխան փոփոխություն:

Ընդունվել, համաձայնեցվել է:

	2.
	 ՀՀ ֆինանսների նախարարություն

30.10.18թ.,

01/11-2/19668-18
	Առարկություններ և առաջարկություններ չկան:
	Ընդունվել է ի գիտություն:


	3.

	ՀՀ առողջապահության նախարարություն
05.11.2018թ.,

ԱԹ/02.3/16122-18

	Նախագծի N 3-րդ` <<Կենտրոնական բժշկական հանձնաժողովի կազմ>>-ում ընդգրկելու համար առաջարկում եմ բժիշկ-մասնագետների անվանացանկը:

Վահան Նաիրիի Մուկուչյան-թերապևտ <<Էրեբունի>> ԲԿ,
Արշակ Վարդգեսի Ղազարյան-նյարդաբան <<թիվ 2>> ԲԿ,

Սահակ Աշոտի Հակոբյան-մաշկաբան <<Մ. Հերացու անվան ԵՊԲՀ>>,

Անդրանիկ Յուրիի Ալեքսանյան-վիրաբույժ <<Միքայելյանի անվ. վիրաբուժության ինստիտուտ>>,
Ալինա Նորիկի Զաքարյան-ակնաբույժ <<Մ. Հերացու անվան ԵՊԲՀ>>,
Ռուդոլֆ Կնյազի Սարգսյան-հոգեբույժ <<Հոգեկան առողջության պահպանման ԱԿ>>,

Հարություն Վահրամի Ղռմաջյան-սրտաբան <<Էրեբունի>> ԲԿ,

Թեհրան Ֆրիկի Նավիկյան-վնասվածքաբան ՎՕԳԿ,
Դավիթ Համայակի Մաթևոսյան-քիթ-կոկորդ-ականջաբան <<Թիվ 2>> ԲԿ
	Ընդունվել է մասամբ, ԿԲՀ կազմում չեն ընդգրկվել Ա.Զաքարյանը և Դ.Մաթևոսյանը:


	4.
	ՀՀ տրանսպորտի, կապի և տեղեկատվական տեխնոլոգիաների նախարարություն

30.10.2018թ.,
01/24/17437-18
	Առարկություններ և առաջարկություններ չկան:
	Ընդունվել է ի գիտություն:



	5.
	ՀՀ արտաքին գործերի նախարարություն
29.10.18թ., 1113/3116-18
	Առարկություններ և առաջարկություններ չկան:
	Ընդունվել է ի գիտություն:


	6.
	ՀՀ կրթության և գիտության նախարարություն

26.10.18թ.,

01/10/16104-18
	Առարկություններ և առաջարկություններ չկան:
	Ընդունվել է ի գիտություն:


	7.
	ՀՀ ազգային անվտանգության ծառայության 
30.10.2018թ., 11/979
	Որոշման նախագծի 5-րդ կետով հաստատվող կենտրոնական բժշկական հանձնաժողովի կազմում սրտաբան, բուժծառայության փոխգնդապետ Հայկ Ռաֆայելի Հովսեփյանին ընդգրկելը գտնում ենք ոչ նպատակահարմար:
	Ընդունվել է:

	8.
	ՀՀ ոստիկանություն

30.10.2018թ.,
01.6/24/512195-18
	Առարկություններ և առաջարկություններ չկան:
	Ընդունվել է ի գիտություն:


	9.
	ՀՀ գլխավոր դատախազություն

30.10.2018թ., 19/5330-18
	Առարկություններ և առաջարկություններ չկան:
	Ընդունվել է ի գիտություն:


	10.
	ՀՀ քննչական կոմիտե

29.10.18թ., 11/960-18
	Առարկություններ և առաջարկություններ չկան:
	Ընդունվել է ի գիտություն:


	11.
	ՀՀ մարդու իրավունքների պաշտպան

06.11.20182.,

01/13.1/5961-18
	1. Նախագծի 6-րդ կետի 1-ին ենթակետով սահմանվում է, որ Պաշտպանության նախարարը յոթնօրյա ժամկետում պետք է ընդունի համապատասխան հրաման՝ դրանում նախատեսելով, որ շարքային կազմի պարտադիր զինվորական ծառայություն կամ այլընտրանքային զինվորական ծառայություն անցած զինծառայողների զորացրումն իրականացվում է 2019 թվականի հունվարի 7-ից մինչև հունվարի 31-ը ներառյալ: 

«Զինվորական ծառայության և զինծառայողի կարգավիճակի մասին» ՀՀ օրենքի 5-րդ հոդվածի 4-րդ մասի 1-ին կետի համաձայն՝ պարտադիր զինվորական ծառայության ժամկետը շարքային կազմի համար սահմանվում է 24 ամիս: ՀՀ կառավարության 2016 թվականի նոյեմբերի 18-ի թիվ 1224-Ն որոշման 4-րդ կետի 1-ին ենթակետով զորակոչն իրականացվել է 2016 թվականի նոյեմբեր - 2017 թվականի հունվար ամիսներին:

Նախագծով առաջարկվող կարգավորումների պարագայում մինչև 2017 թվականի հունվարի 7-ը զորակոչված  զինծառայողները ստիպված պետք է լինեն ծառայել օրենքով սահմանված՝ 24 ամսից ավելի:

Ելնելով վերոգրյալից՝ անհրաժեշտ է Նախագծի 6-րդ կետի 1-ին ենթակետից հանել «2019 թվականի հունվարի 7-ից» բառերը: Ավելին՝ հաշվի առնելով սահմանված ժամկետը լրանալուց հետո զորացրումը ձգձգելու վերաբերյալ պարտադիր ժամկետային զինծառայողների և նրանց ընտանիքների անդամների կողմից ՀՀ մարդու իրավունքների պաշտպանի աշխատակազմ պարբերաբար ներկայացվող բողոքները՝ կարծում ենք անհրաժեշտություն կա Նախագծով ամրագրել, որ Պաշտպանության նախարարը պետք է ուժեղացնի հսկողությունը պարտադիր ժամկետային զինվորական ծառայության ժամկետը լրանալու կապակցությամբ զինծառայողների զորացրման գործընթացի նկատմամբ՝ զորացրման հնարավոր անհարկի ձգձգումները բացառելու նպատակով:

2. Նախագծի 12-րդ կետի 1-ին ենթակետի «բ» պարբերության համաձայն՝  սահմանվում է, որ Ոստիկանության պետը պետք է ապահովի զորակոչից խուսափող զորակոչիկների որոնումը Հայաստանի Հանրապետության տարածքում և Հայաստանի Հանրապետության տարածքից դուրս ու նրանց ներկայանալը զինվորական կոմիսարիատներ: 

Պետք է նշել, որ «Պարտադիր զինվորական ծառայության զորակոչի անցկացման կարգը հաստատելու մասին» ՀՀ կառավարության 2018 թվականի հոկտեմբերի 4-ի թիվ 1132-Ն որոշման 14-րդ կետի համաձայն՝ զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկների տվյալները 3 աշխատանքային օրվա ընթացքում հաղորդվում են ոստիկանության համապատասխան ստորաբաժանումներին՝ նրանց հայտնաբերելու և համապատասխան զինվորական կոմիսարիատ ներկայացնելու հարցում աջակցության համար: Հարգելի պատճառներով զինվորական կոմիսարիատ կամ առողջական վիճակի հետազոտում կամ բժշկական փորձաքննություն իրականացնող մարմին չներկայացած զորակոչիկների համար նշանակվում է ներկայացման մեկ ուրիշ օր:

Նշված դրույթը չի կարգավորում այն հետևանքները, որոնք կարող են առաջ գալ անհարգելի պատճառներով չներկայացած զորակոչիկների վերաբերյալ տվյալները ոստիկանություն ներկայացնելուց հետո, ինչը գործնականում կարող է տարակերպ մեկնաբանվել և որոշակի չէ իրավունքի սուբյեկտի համար: Այս հարցի կապակցությամբ, վերը նշված կառավարության որոշման նախագծին կից շահագրգիռ մարմինների կողմից և հանրային քննարկման արդյունքներով ներկայացված առաջարկությունների վերաբերյալ կազմված տեղեկանքում պարզաբանվել էր, որ տվյալ պարագայում զորակոչիկի համար որևէ անբարենպաստ հետևանքներ չեն առաջանում, ոստիկանության տարածքային ստորաբաժանումների կողմից իրականացվում միայն որոնողական աշխատանք և զորակոչիկին հորդորում՝ ներկայանալու զինկոմիսարիատ:
Հետևաբար, անհրաժեշտ է նկատի ունենալ, որ զորակոչից խուսափող զորակոչիկների որոնումը Հայաստանի Հանրապետության տարածքում և Հայաստանի Հանրապետության տարածքից դուրս ու նրանց ներկայանալը զինվորական կոմիսարիատներ զորակոչիկի համար որևէ անբարենպաստ չպետք է առաջացնեն, ոստիկանության տարածքային ստորաբաժանումների կողմից պետք է իրականացվի միայն որոնողական աշխատանք, որի արդյունքում զորակոչիկին կարող են միայն հորդորել՝ ներկայանալ զինկոմիսարիատ:
3. Նախագծի 3-րդ հավելվածով հաստատվում է Կենտրոնական բժշկական հանձնաժողովի կազմը:
ՀՀ կառավարության 2018 թվականի ապրիլի 12-ի թիվ 405-Ն որոշման 19-րդ կետի համաձայն՝ ԿԲՀ-ի անդամ չի կարող նշանակվել սույն կարգով սահմանված այլ բժշկական կամ ռազմաբժշկական հանձնաժողովի անդամ նշանակված անձը:
Հետևաբար, անհրաժեշտ է նկատի ունենալ, որ Նախագծի 3-րդ հավելվածով սահմանված հանձնաժողովների կազմը պետք է համապատասխանի ՀՀ կառավարության 2018 թվականի ապրիլի 12-ի թիվ 405-Ն որոշման 19-րդ կետի պահանջներին (Oրինակ` ՀՀ պաշտպանության նախարարության կենտրոնական ռազմաբժշկական հանձնաժողովի անդամ նշանակված անձը չի կարող նշանակվել Կենտրոնական բժշկական հանձնաժողովի անդամ):
	2016թ. ձմեռային զորակոչի շրջանակներում ԶՈւ համալրումը սկսել և տևել է 2017թ. հունվարի 8-ից մինչև 31-ը ներառյալ, որի կապակցությամբ 6-րդ կետում փոփոխություն կատարելու անհրաժեշտություն չկա: Նախագծում ծառայությունից արձակվողների մասով լրացուցիչ կարգավորումների անհրաժեշտությունը բացակայում է, քանի որ խիստ հսկողություն է սահմանված գործող կարգի նկատմամբ: Զորացրումներն իրականացվում են ժամկետը լրանալու օրվանից առավելագույնը մինչև 3 օրացուցային օրվա ընթացքում` կապված զորակոչիկներին զորամասեր հասցնելու տրանսպորտային միջոցների (ավտոբուսների) շարժից:
Ընդունվել է ի գիտություն:

Ոստիկանությունը գործելու է ՀՀ կառավարության 04.10.2018թ. N 1132-Ն որոշման շրջանակներում:
Ընդունվել է ի գիտություն, ԿԲՀ կազմում այլ բժշկական կամ ռազմաբժշկական հանձնաժողովի անդամ առկա չէ:

